
16 փետրվարի 2026թ.
	«Ռոմշին» ՍՊԸ-ի տնօրեն Ա. Մխիթարյանին  
«Նեմրութ» ՍՊԸ-ի տնօրեն Ն.Անանյանին



ԾԱՆՈՒՑՈՒՄ
ԼՄԼԲՀ-ԳՀԱՇՁԲ-23/06-1 ծածկագրով պայմանագիրը միակողմանի մասնակի լուծելու մասին
        Լոռի Բերդի համայնքապետարանի կողմից 12.07.2023թ. հայտարարված ԼՄԼԲՀ-ԳՀԱՇՁԲ-23/06 ծածկագրով գնանշման հարցման գնահատող հանձնաժողովի որոշմամբ համատեղ գործունեության պայմանագրի հիման վրա համատեղ հայտ ներկայացրած «Ռոմշին» և «Նեմրութ» ՍՊԸ-ները 2-րդ և 3-րդ չափաբաժինների մասով ճանաչվել են ընտրված մասնակից: Քանի որ «Ռոմշին» և «Նեմրութ» ՍՊԸ-ների համատեղ գործունեության պայմանագրի համաձայն ընդհանուր գործերը վարում է «Ռոմշին» ՍՊԸ-ն, 09.08.2023թ. «Ռոմշին» ՍՊԸ-ի հետ կնքվել է ԼՄԼԲՀ-ԳՀԱՇՁԲ-23/06-1 ծածկագրով կապայալին աշխատանքների կատարման պայմանագիր (այսուհետ՝ պայմանագիր), որով աշխատանքների կատարման ժամկետ է սահմանվել 30.11.2023թ: Սահմանված ժամկետում աշխատանքները չեն ավարտվել և նախ պայմանագրի 8.8 կետի, ապա ՀՀ կառավարության 28.12.2023թ.թիվ 2340-Ա և 27.12.2024թ. թիվ  2085-Ա որոշումների համաձայն «Ռոմշին» ՍՊԸ-ի հետ կնքված համաձայնագրերով 3 անգամ աշխատանքների կատարման ժամկետը երկարացվել է՝ սահմանելով 2025թ. նոյեմբերի 15-ը:
      «Ռոմշին» ՍՊԸ-ի կողմից 2-րդ չափաբաժնով սահմանված աշխատանքները (Լոռի Բերդ համայնքի Սվերդլով բնակավայրի մանկապարտեզի շենքի հիմնանորոգում) համաձայնագրով սահմանված ժամկետում ավարտվել են, ավարտական ակտը վավերացվել է և գումարները ամբողջությամբ վճարվել են: 3-րդ չափաբաժնի մասով (Լոռի Բերդ համայնքի Ուռուտ բնակավայրի մանկապարտեզի շենքի հիմնանորոգում) «Ռոմշին» ՍՊԸ-ի կողմից 2024 թվականից սկսած աշխատանքներ չեն իրականացվել : Այդ չափաբաժնի մասով պայմանագրով սահմանված 15.204.648 դրամ ընդհանուր գումարով աշխատանքնրից կատարվել է 4.561.394 դրամ գումարով աշխատանք, որի դիմաց վճարումները ևս համայնքապետարանի կողմից ամբողջությամբ կատարվել են: Չկատարված պայմանագրային պարտավորության գումարը կազմում է 10.643.254 դրամ: Աշխատանքները չավարտելու դեպքում պայմանագիրը միակողմանի լուծելու մասին մի քանի անգամ ծանուցվել է «Ռոմշին» ՍՊԸ-ին, ինչը մնացել է անարձագանք:
           Պայմանագրի  3.1.4 կետի «բ» ենթակետի համաձայն՝ պարվիրատուն իրավունք ունի միակողմանի լուծել պայմանագիրը և պահանջել հատուցելու իրեն պատճառված վնասները, եթե կապալառուն խախտել է պայմանագրի 1.3 կետում նախատեսված ժամկետը:
Պայմանագրի 8.11 կետի համաձայն՝ Կապալառուի կողմից ստանձնած պարտավորությունները չկատարելու կամ ոչ պատշաճ կատարելու հիմքով պայմանագիրն ամբողջությամբ կամ մասնակի միակողմանի լուծելու մասին ծանուցումը Պատվիրատուն հրապարակում է www.procurement.am հասցեով գործող ինտերնետային կայքի «Պայմանագրերը միակողմանի լուծելու մասին ծանուցումներ» բաժնում` նշելով հրապարակման ամսաթիվը: Կապալառուն, պայմանագիրը միակողմանի լուծելու վերաբերյալ, համարվում է պատշաճ ծանուցված` ծանուցումը, սույն կետով սահմանված հրապարակվելուն հաջորդող օրվանից: Պայմանագիրն ամբողջությամբ կամ մասնակի միակողմանի լուծելու մասին ծանուցումը տեղեկագրում հրապարակվելու օրը Պատվիրատուն այն ուղարկվում է նաև Կապալառուի էլեկտրոնային փոստին:
Ելնելով վերոգրյալից՝ Լոռի Բերդի համայնքապետարամը որոշեց միակողմանի մասնակի   լուծել պայմանագիրը, իսկ պատշաճ ծանուցումն ապահովելու նպատակով՝ կիրառել ՀՀ կառավարության 2017 թվականի մայիսի 4-ի թիվ 526-Ն որոշմամբ հաստատված «Գնումների գործընթացի կազմակերպման մասին» կարգի 33-րդ կետի 17-րդ ենթակետով և Պայմանագրի 8.11-րդ կետով սահմանված դրույթները: 
«Գնումների մասին» օրենքի 6-րդ հոդվածի 1-ին մասի 6-րդ կետով նախատեսված հիմքերն ի հայտ գալու դեպքում, պատվիրատուի ղեկավարի պատճառաբանված որոշման հիման վրա լիազորված մարմինը մասնակցին ներառում է գնումների գործընթացին մասնակցելու իրավունք չունեցող մասնակիցների ցուցակում։ Ընդ որում սույն կետում նշված որոշումը պատվիրատուի ղեկավարը կայացնում է գնման ընթացակարգը չկայացած հայտարարվելու կամ կնքված պայմանագրի վերաբերյալ հայտարարությունը հրապարակելու կամ պայմանագիրը միակողմանի լուծելու մասին հայտարարությունը (ծանուցումը) հրապարակելու օրվան հաջորդող տասներորդ օրը: Որոշումը կայացվելուն հաջորդող օրը այն գրավոր տրամադրվում է լիազորված մարմնին և մասնակցին: Լիազորված մարմինը մասնակցին ներառում է գնումների գործընթացին մասնակցելու իրավունք չունեցող մասնակիցների ցուցակում որոշումն ստանալուն հաջորդող քառասուներորդ օրվան հաջորդող հինգերորդ օրը, իսկ որոշումն ստանալուն հաջորդող քառասուներորդ օրվա դրությամբ մասնակցի կողմից որոշման բողոքարկման վերաբերյալ հարուցված և չավարտված դատական գործի առկայության դեպքում` տվյալ դատական գործով եզրափակիչ դատական ակտն ուժի մեջ մտնելու օրվան հաջորդող հինգերորդ օրը, եթե դատական քննության արդյունքով որոշման կատարման հնարավորությունը չի վերացել: 
Ընդ որում, եթե լիազորված մարմնին որոշումը ներկայացվելու վերջնաժամկետը լրանալու օրվա դրությամբ պայմանագիրը կնքած անձը վճարել է պայմանագրի և (կամ) որակավորման ապահովման գումարը, ապա պատվիրատուն տվյալ մասնակցին ցուցակում ներառելու պատճառաբանված որոշումը չի ներկայացնում լիազորված մարմին:

Կատ.՝ Գլխավոր մասնագետ` Մ. Հովսեփյան 

